
यस अध्यायको निम्ति देहायका मूल पदहरू पढ्नुहोस्: १ थेसलोनिकी २:१३÷३:१३, रोमी ९:१÷५, रोमी ११:१÷१२, २४÷३२,
मत्ती २४:९÷२२, मत्ती १०:४२।
स्मरण गर्नुपर्ने मूल पद: ×तिमीहरूको हृदयलाई बलियो पार्न परमेश्वरले तिमीहरूलाई शक्ति दिउन्। अनि हाम्रो परमेश्वर तथा परमपिताको नजरमा तिमीहरू पवित्र र निर्दोषी जीवन बिताउन सक्नेछौ। जब आफ्ना पवित्र जनहरूसँग हाम्रो प्रभु येशू आउनुहुनेछ तब तिमीहरूको पवित्र र निर्दोषी जीवनले निरन्तरता पाइरहेको उहाँले भेट्टाउन सकुन्" (१ थेसलोनिकी ३:१३ रूपान्तरित)।
मूल सोच: ती थेसलोनिकीहरूको जीवनमा पाइरहेका असल कुराको निम्ति प्रभावित भएर मुक्त कंठले पावल प्रशंसा गर्न नरोकेको हामी पाउँछौँ। चर्चका बिरोधीहरूले चर्चलाई कठोरतासाथ हमला गरिरहेका थिए। त्यसको फलस्वरूप ती विश्वासीहरूले दु:ख कष्ट भोगी रहेका थिए। यद्यपि त्यस्तो पिडादायी परिस्थितिमा पनि परमेश्वरप्रतिको विश्वासमा अडिग भएर बस्नु भनेर पावलले तिनीहरूलाई प्रोत्साहन दिएका थिए।
थेसलोनिकीका विश्वासीहरू केवल चर्चका सदस्यहरू मात्र भएको पावलले देखेका थिएनन् भनेर माथिका पदहरूले हामीलाई देखाउँदछन्। तिनीहरू उनका हितैषी मित्रहरू पनि थिए। ती विश्वासी र पावलको बीचमा अत्यन्त गहिरो भावात्मक वा आत्मिक सम्बन्ध कायम भएको थियो। त्यो सम्बन्धलाई औँल्याउँदै पावलले तिनीहरूप्रतिको उनको गहिरो प्रेम, ममता तथा स्नेह व्यक्त गरिरहन खोजेका थिए। तिनीहरू सिद्ध त थिएन। त्यसकारण ती सराहनीय शव्दहरू प्रयोग गरेर उनको आलोचनाको निम्ति पनि तिनीहरूलाई पावलले तयार पारिरहेका थिए।
   
यो भाग पावलले प्रार्थनाद्वारा सुरू र अन्त्य गर्दछन्। प्रार्थना गर्दै यस भागलाई पावलले लेखेका थिए भनेपनि हुन्छ। थेसलोनिका विश्वासीहरूप्रतिको पावलको प्रमुख आधारभूत चाहना नै येशू दोस्रो पल्ट नआउँञ्जेल तिनीहरू स्वच्छ, पवित्र र निर्दोषी जीवन बिताउन् भन्ने थियो (१ थेसलोनिकी ३:१३, १ थेसलोनिकी २:१९,२०)। 
   
सांसारिक मित्रता भन्दा तिनीहरूप्रतिको पावलको मित्रता अत्यन्त गहिरो थियो। त्यो मित्रता सिमित समयको निम्ति मात्र थिएन न त यस पृथ्वीको इतिहास रहुञ्जेल। थेसलोनिका विश्वासीहरूसँग अनन्त जीवनभरी समय बिताउन पावल अपेक्षा गरिरहेका थिए। थेसलोनिका विश्वासीहरूका आचरण, विश्वास र कार्यकलापप्रति पावलको कत्तिको चासो थियो भनेर तिनीहरूलाई लेखेको पत्रभरि हामी पाउँछौँ। पावलले तिनीहरूलाई अत्यन्त माया गर्दथे र ख्रीष्टको आगमनको निम्ति तिनीहरू तयार भएर बसुन् भन्ने उनको तिब्र चाहना थियो।
१॰ यहूदामा भएका घट्नाको उदाहरण (१ थेसलोनिकी २:१३÷१६) 
   
परमेश्वरलाई खुशी पार्ने र नयाँ विश्वासीहरूको (१ थेसलोनिकी २:१÷१२) हितमा ध्यान दिने कुराहरूको छलफल गर्न पावल १ थेसलोनिकी २:१२÷१६मा एक छिन रोक्छन्। थेसलोनिकीहरूले प्रेरितहरूलाई कसरी सत्कार गरे र सुमाचारलाई ग्रहण गरे भनेर फेरि पद १३मा आफ्नो मनतव्य जारी राख्दछन्। 
    
प्रेरितहरूको अनुसरण गर्ने विषयमा पद १४मा पावल फेरि फर्कन्छन्। इसाईहरूलाई यहूदामा जसरी आक्रमण गरे त्यस्तै खालको आक्रमण थेसलोनिकाको चर्चले पनि भोगेका थिए। यहूदी धर्मबाट परिवर्तन भएर इसाईमा लाग्ने यहूदी इसाईहरूलाई केहि यहूदीहरूले सताएका थिए। त्यसै गरि गैर÷यहूदी अर्थात् मुर्तीपुजक र छिमेकी यहूदीहरू मिलेर थेसलोनिका प्रायजसो गैर÷यहूदी इसाईहरूलाई हमला गरेका थिए। यहाँ पावलले इसाईप्रतिको हमलालाई बृहत चित्रमा कोरेको पाउँछौँ। जसले ख्रीष्टको पछि लाग्छ त्यसले गैर÷विश्वासीहरूबाट सधैँ हमलाको सामना गर्नुपर्नेछ। 
   
१ थेसलोनिकी २:१४÷१६ पढ्नुहोस्। आजको परिप्रेक्ष्यमा ती पदहरूमा लेखिएका सन्देश हाम्रोनिम्ति कत्तिको सान्दर्भिक छन्? ती पदहरूले हामीलाई के सिकाउँदैनन्?
    
ठाँउ ठाउँमा गएर प्रचार गर्ने पावललाई दुख दिने यहूदी समूहप्रति आफ्नो आक्रोस ती पदहरूमा उनले पोखाउँदछन्। प्रेरितहरूको बीचमा बिषण्डन वा मनमुताव ल्याउन ती यहूदीहरूले प्रयास गरेका थिए। सुमाचारलाई प्रचार नगरियोस भनेर ती यहूदीहरूले प्रेरितहरूलाई सुनियोजित ढँगमा दु:ख दिएका थिए। ती पदहरू र अरू पदहरूलाई (मत्ती २३:२९÷३८ पनि पढ्नुहोस्) बँग्याउँदै कतिपय मानिसहरूले यहूदी इसाईहरूप्रति आक्रमण गरेको पाइन्छ। तर सार्वजनिक रूपमा यहूदीहरूलाई गाली गर्ने निति लिएर लेख्‍ने पावलको मनशाय थिएन। तर ती यहूदी अगुवाहरू जसले रोमी सरकारसँग मिलोमत्तो गरेर ख्रीष्टलाई मार्नेहरूको बारेमा पावलले बोलिरहेका थिए (१ थेसलोनिकी २:१४मा उल्लेखित यहूदीको अर्थ यहूदाका बासीन्दाहरू भनेर अनुवाद गर्न सकिन्छ)। तिनीहरूले नै सुसमाचार प्रचार गर्न रोक लगाउन जताततै आफ्नो जालो फैलाएका थिए। आफूहरूले विश्वास नगरेको येशूलाई अरूले पनि विश्वास नगरोस् भन्ने ती ख्रीष्टलाई मार्ने यहूदी समूहको चाहना थियो। यथार्थमा भन्ने हो भने येशूलाई मार्न खोज्ने यहूदीहरूको बारेमा जुन कुरा येशूले भन्नु भएको थियो (मत्ती २३:२९÷३६) त्यहि कुरालाई पावलले पनि भनिरहेको आभास हामीले पाउँछौँ।
   
यो कुरा हामीले कहिलै पनि नबिर्सौँ, पावल आफै पनि यहूदी थिए। उनले सारा यहूदी जातप्रति आफ्नो आक्रोस पोख्याएको थिएन। येशू आफै पनि यहूदी नै थिए। येशूका प्रथम् चेलाहरू यहूदी नै थिए। प्रारम्भिक चर्चको सुरूवात यहूदीहरूले नै गरेका थिए। सिलास, वर्णावास र तिमोथी जस्ता प्रत्येक यहूदी जसले उनले भेटेका थिए, तिनीहरू सदाको निम्ति विश्वासी मित्र हुनसक्छ भनेर पावललाई थाहा थियो (रोमी ९:१÷५, रोमी ११:१÷१२,२४÷३२)।
  
कुनै विशेष जाती, रंग वा भाषा भाषीलाई नछुट्याई येशू सबैको निम्ति मर्नु भएको थियो। यस पृथ्वीमा उहाँलाई ग्रहण गर्ने प्रत्येक मानवको अधिकार हो (रोमी १४:१५, १ कोरन्थी ८:११) चाहे त्यो बलियो होस् वा कमजोर होस्। क्रुसको छत्रछायँमा रहने विश्वासीहरूले कुनै पनि जात वा वर्गप्रति आलोचनात्मक निति लिनु उचित छैन। कुनै पनि वर्ग वा जातका मानिसहरूमा केहि मानिसहरू नराम्रा होलान् तर तिनीहरूले गरेर सारा जात वा वर्गप्रति आक्रोसित हुनु येशूभक्तको धर्म होइन।
   
कुनै पनि चर्चले फलाना जातका मानिसहरूलाई त राम्रोसँग व्यवहार गरेन भनेर आलोचना गर्नु सजिलो छ। तर हाम्रै बारेमा के भन्ने त? चर्चमा विभिन्न वर्ग र जातका मानिसहरू आउँछन्। तिनीहरूमा कुनैप्रति पूर्वाग्रह निति लिइरहने के हाम्रो बानी छ? ×यी जातका मानिसहरू यस्तै हुन्" भनेर तिनीहरूबाट हृदय नफर्काउन हामी कस्तो नितिमा चल्नुपर्दछ? 
२॰ पावलको आशा र हर्ष (१ थेसलोनिकी २:१७÷२०)
   
थेसलोनिका विश्वासीहरूबाट आफू अलग भएपछि उनलाई के भयो भनेर आफ्नो कहानी १ थेसलोनिकी २:१७देखि ३:१०मा पावलले बताउँदछन्। उनको कहानी १४पदहरूमा  प्रस्तुत गरिएकाछन्। ती पदहरूमा मित्रताको विषयवस्तुलाई पावलले उल्लेख गर्दछन्। थेसलोनिका ती विश्वासीहरू केवल चर्चका सदस्यमात्र हुन् भनेर पावल पन्छिन चाहेको देखिन्दैन।  तिनीहरू पावलको पक्का आत्मिक मित्रहरू पनि थिए। पावल र तिनीहरूको बीचमा भावात्मक र आत्मियता सम्बन्ध कत्तिको गहिरो थियो भनेर ती पदहरूले देखाउँदछन्।
पछिका अध्यायहरूमा पावलले ती बिश्वासीहरूप्रति तिब्र प्रेम र चासो देखाएका थिए। त्यहि प्रेम र तिनीहरूप्रतिको हितले गर्दा तिनीहरूलाई सरसल्लाह उनले दिन चाहेका थिए। त्यहि सरसल्लाह दिने क्रममा तिनीहरूले उनको आलोचना पनि खप्न सकियोस् भन्ने उनको चाहना थियो (१ थेसलोनिकी ४ र ५)। तिनीहरूप्रतिको प्रेम, ममताले गर्दा नै तिनीहरूलाई सल्लाह दिने अधिकार पावलले पाएको महशुस गरेका थिए।  
    
१ थेसलोनिकी २:१७÷२० पढ्नुहोस्। आजको सन्दर्भमा पावलको ती वचन कत्तिको सान्दर्भिक छन्? के पावलले केवल ती थेसलोनिकीहरूलाई मात्र बोलीरहेका थिए कि हामीलाई पनि?
     
पद १७मा उल्लेख गरिएको ×तिमीहरूबाट बिछोड भएका हुनाले" भन्ने क्रियापदले तिनीहरू तुहुरा भएको अर्थमा लिइन्छ। जब पावल अचानक थेसलोनिकी छोड्नु परेको थियो तब तिनीहरूसँगको सम्बन्ध तुतेको अनुभव उनले गरेका थिए। बिश्वासी छोराछोरीहरूको निम्ति बाबु भएर बसेका पावल तिनीहरूबाट अलग हुनुपर्दा तिनीहरूको निम्ति आफू मरेको अनुभव उनले गरेका थिए। तिनीहरूबाट बिछोड हुनुपर्दा पावललाई अत्यन्त नियास्रो भएको थियो। त्यसकारण तिनीहरूलाई भेट्न उनको तिब्र इच्छा थियो। तर तिनीहरूसँग आफू व्यक्तिगत रूपमा नभएतापनि तिनीहरू उनको हृदयमा छन् भनेर उनले बताइरहेका थिए। तब तिनीहरूकहाँ उनी जान किन ढिलो भयो त भन्दा त्यसको दोष पावलले सैतानलाई दिएका थिए। ख्रीष्ट र सैतानको बीचमा भएको महान् बिवाद वा अन्तरसंघर्षको यथार्थलाई त्यस पदबाट पावलले खुलासा गर्दछन्।
   
पावल र थेसलोनिकाका विश्वासीहरूको बीचको सम्बन्ध केवल दिनदिनै देखिने हाइबाई साथीहरूसँगको जस्तो थिएन। तिनीहरूसँग पावलको सम्बन्ध अनन्तकालसम्मको थियो। येशूको आगमनमा पावलले गौरबसाथ तिनीहरूलाई उहाँको सामु प्रस्तुत गर्न चाहेका थिए। ख्रीष्टको सेवामा आफू कत्ति तल्लिन भएको थियो भन्ने प्रमाण पावलले येशूलाई दिन चाहेका थिए। आफ्नो कामको प्रसंशा आनन्दसाथ पावलले अन्तको समयमा प्रस्तुत गर्न चाहेको यो ज्वलन्त उदाहरण थियो। उनको जीवनले अरूको जीवनमा कत्तिको प्रभाव पारे भनेर पावलले येशूलाई देखाउन चाहेका थिए। 
   
जुन कुरा महत्त्वपूर्ण छ त्यसलाई महत्त्वपूर्ण स्थानमै राख्‍न जरूरी छ भनेर ती पदहरूले हामीलाई देखाउँदछन्। खास गरेर हेर्ने हो भने यस संसारमा हाम्रो जीवन केवल बाफ मात्र हो (याकूब ४:१४ रूपान्तरित)। संसारको इतिहासमा हामी धुवाँ जस्तो बिलाएर जान्छौँ। तर परमेश्वरलाई समर्पित गरिएको जीवनको बाफको परिणाम अनन्त जीवन हो। क्षणिक वा अस्थिर मूल्य मान्यता होइन तर स्थिर रहिरहने मूल्य मान्यतातिर पावल ध्यान दिन्दछन्। यस संसारको अन्तको बारेमा हामीले सोच्यौँ भने हामीलाई दिक्क लाग्न सक्छ। तर परमेश्वरले तयार गर्नु भएको अनन्त जीवनको प्रावधानलाई बिचार गर्न सक्यौँ भने मानव जीवनको मूल्य कत्तिको रहेछ भनेर हामी निष्कर्ष निकाल्न सक्दछौँ। यो मनस्थितिले हामी चल्न सक्यौँ भने संसारमा क्षणिक समयको निम्ति भौँतारिएर चलिरहेको मानिस कत्तिको दामी रहेछ भनेर हामी बुझ्न सक्दछौँ। अनि त्यो व्यक्तिको मूक्ति नै हाम्रो जीवनको मूल लक्ष्य हुनजान्छ।
   
हाम्रो जीवनको आचरणले मुक्ति नपाएका मानिसको जीवनमा कत्तिको प्रभाव पार्छ भन्ने कुरामा हामी कत्तिको सचेत छौँ? आदर्शका भाषणहरू छाँट्न सजिलो छ। तर आदर्शतालाई चरितार्थ गर्न कस्तो खालको जिन्दगी हामीले बिताउनुपर्दछ?
३॰ पावलको सट्टामा तिमोथीको भ्रमण (१ थेसलोनिकी ३:१÷५)
  
यस सन्दर्भमा १ थेसलोनिकी ३:१÷५ र मत्ती२४:९÷२२ पढ्नुहोस्। आफू र थेसलोनिका बिश्वासीहरूले पाइरहेका दु:ख, कष्ट र सतावतलाई कस्तो बृहत चित्रमा पावलले हेरिरहेको हामी पाउँछौँ?
    
थेसलोनिकीका विश्वासीहरूबाट आफू छुटिएकोले तिनीहरूप्रति आफ्नो चिन्ता कत्तिको रहेछ भनेर देखाउन पावलले एथेन्समा रहेको आफ्नो आत्मिक मित्र तिमोथीलाई त्याग्न निर्णय गर्दछन्। थेसलोनिकाको स्थितिलाई आफैले बुझ्न पावलले त्यो कदम चालेका थिए। तिनीहरूको बारेमा अरूले दिएको समाचारप्रतिमात्र आफू सन्तुष्ट नरहेको त्यस कदमले स्पष्ट पार्दछ। थेसलोनिकीका विश्वासीहरूले के गरिरहेकाछन् भन्ने फिक्रीले आफ्नो अत्यन्त मनपर्ने हितैषी आत्मिक मित्र तिमोथीबिना उनी रहन तयार भएका थिए। त्यसले ती थेसलोनिकीका विश्वासीहरूप्रति पावलको माया कत्तिको तिब्र रहेछ भनेर देखाउँदछ।
     
पावलको ठाँउ तिमोथीले लिन्दछ। चर्चमा तिमोथीको अधिकार कत्तिको छ भनेर पावलले उनलाई समर्थन गरेको भरमग्दुर प्रयासले देखाउँदछ।पावलले तिमोथीलाई ×सुसमाचार फैलाउने सहकर्मी," ×परमेश्वरको सेवक" र आफ्नो ×भाई," भनेर सम्वोधन गर्दछन्। कुनै कुनै ग्रीक भाषामा त तिमोथीलाई ×परमेश्वरको सहकर्मी" भनेर पनि अनुबाद गरिएको पाइन्छ। यसले तिमोथीलाई पावलले अत्यन्त ठूलो प्रसंशा गरेको देखाउँदछ। तर तिमोथीको मिशन वा काम अत्यन्त जतिल छ भनेर महशूस गरेर नै उनलाई पावलले यसरी सम्वोधन गर्दछन्। थेसलोनिकीका विश्वासीहरूले आफूलाई जस्तै तिमोथीलाई पनि न्यानो मनले ग्रहण र सत्कार गरून् भन्ने चाहना भएकोले नै उनको निम्ति बाटो तयार पार्न पावल भरमग्दूर प्रयास गर्दछन्। 
   
पावल आफै थेसलोनिकामा आउन सकेको भए उनले तिनीहरूलाई के सन्देश दिने थिए सो पद ३,४ले हामीलाई आभास दिन्दछ। मत्ती २४:९÷२२मा अन्त गरिएको साझा शव्दहरूलाई प्रयोग गरेर पावलले तिनीहरूको कष्ट र सतावतलाई वयान गर्दछन्। जब येशूलाई कसैले आफ्नो मुक्तिदाता भनेर ग्रहण गर्न निर्णय गर्दछ तब तिनीमाथि कोहि मानिस जाई लाग्यो भने त्यसलाई अचम्म मान्नुपर्दैन। मानौँ इसाई शव्द र सतावत शव्द पर्यावाची हुन्। येशूलाई ग्रहण गर्नेले दु:ख भोग्न तयार हुनुपर्छ भनेर हामी सबैलाई सचेत गराएको छ।
   
इसाई अर्थात् येशूभक्तले सतावत भोग्नु भनेको अन्तको समयमा के हुनेछ भनेर सम्झाउँदछ। ख्रीष्टको दोस्रो आगमन पहिले मानिसहरूको आक्रमणलाई येशूका सच्चा भक्तहरूले सामना गर्नुपर्नेछ। येशूको नाउँमा दु:ख भोग्नेछन् (प्रकाश १३:१४÷१७)। जब साँच्चिक्कै सतावत आउँदछ तब हामी उत्साहित हुनुपर्दछ किनभने यसले बाइबलको भविष्यवाणी पूरा भइरहेको देखाउँदछ। बाइबलमा उल्लेख गरेका भविष्यवाणीहरूको काम भविष्यमा के हुन्छ भन्ने हाम्रो चासोलाई मेताउने होइन। तर दिनदिनै अनेक चुनौतिको सामना गरिरहनुपरेका हामीहरूलाई, सतावतले भविष्यको ठोस आशा प्रदान गर्दछ।
     
तिमोथीलाई तिनीहरूकहाँ पठाउनुपर्ने थप कारण पद ५मा पावलले देखाउँदछन्। विभिन्न चुनौति, अपठ्यारो र कठिनाई भोगीरहेका थेसलोनिका विश्वासीहरू निराश भएर विश्वासलाई त्यागेकी भन्ने चिन्ता पावललाई लागेको थियो। आफूले ठूलो कष्ट भोगेर कमाएका विश्वासीहरूले विश्वास छोड्दा आफ्नो काम असफल हुन गयो कि भन्ने सुर्ता पावललाई लागेको थियो। सुरूमा अत्यन्त उत्सहित भएर प्रचार गर्दा कतिपय मानिसहरू उनीप्रति प्रभावित भएर येशूलाई ग्रहण गरेका थिए। तर विभिन्न परिस्थितिवस तिनीहरूले विश्वास त्यागे भने सुमाचार प्रचार गर्ने आफ्नो सम्पूर्ण प्रयास बिफल भयो कि भनेर पावलले जान्न चाहेका थिए।
  
अहिले सामना गरिरहेका दु:ख होस् वा भविष्यमा आउने सतावतको निम्ति होस्, त्यसलाई भिड्न हामी दिनदिनै आत्मिक रूपमा तयार हुन के गर्नसक्दछौँ?

४॰ थेसलोनिकामा तिमोथी भेट्न जाँदाको नतिजा (१ थेसलोनिका ३:६÷१०)
    
१ थेसलोनिका ३:६÷१० पढ्नुहोस्। थेसलोनिका विश्वासीहरूलाई जागरण ल्याउन र उत्साह दिन पावलले तिमोथीलाई त्यहाँ पठाएका थिए। तर जब उनी त्यहाँ पुगे त तिनीहरूको बारेमा उनले ल्याएको समाचारले पावललाई कस्तो आनन्द र उत्साहित बनाए?  थेसलोनिका विश्वासीहरूमा तिमोथीले के देखे जसले गर्दा सुसमाचार प्रचार गरेको आफ्नो प्रयास धेरै असल भएछ भनेर पावलले महशुस गरे?
  पावलले पद ६मा प्रयोग गरेका ×तर अहिले" भन्ने शव्द अत्यन्त उल्लेखनीय मान्नुपर्दछ। तिमोथीबाट समाचार सुन्नेबितिक्कै पावलले थेसलोनिहरूलाई पत्र लेख्‍न बिलम्व गरेन। उनले १ थेसलोनिकीहरूको पत्र लेखिहाले।
  
पावलको प्रार्थनाको जीवनको बारेमा १ थेसलोनिकी ३:९,१०मा हामीले के सिक्दछौँ? अरू विश्वासीहरूप्रति पावलले देखाएका गहिरो सरोकार के हामीले पनि हाम्रो जीवनमा लागु गर्न सक्छौँ? पावलको अनुसार अरू चर्चका विश्वासीहरूको निम्ति प्रार्थना गर्नु कत्तिको जरुरी छ वा उनले अपनाएका बाटोबाट हामीले के सिक्नसक्छौँ?
    
सधैँ (१ थेसलोनिकी १:२) भन्ने शव्दलाई प्रयोग नगरि लेखिएको ती वाक्यहरूले पावलले केहि भनिरहेको आभास पाउनुपर्दछ। जब उनले परमेश्वरप्रति कृतज्ञता र आफ्नो आनन्दलाई व्यक्त गरे तब त्यसमा केहि नौलो कुरो देखाउन खोजेको जस्तो छ। त्यसमा ती थेसलोनिकीहरूको निम्ति गरेको औपचारिक प्रार्थनामा पाउने आनन्द र धन्यबादी हुनुबाट पार भएर व्यक्त गरिएको पाइन्छ। जब तिमोथीबाट ती विश्वासीहरूको समाचार सुने तब तिनीहरूप्रति उनी कस्तो हर्षित हुन चाहेको र परमेश्वरलाई कस्तो खालको धन्यबाद दिन चाहेको भनेर १ थेसलोनिकी ३:९,१०ले देखाउँदछन्।
   
निसन्देह थेसलोनिकीहरूको विश्वासलाई पावलले सराहना गरेतापनि उनीहरूको बिश्वासमा केहि कमजोरी छ भनेर पावलले औँल्याउन खोजेको पाउँछौँ (१ थेसलोनिकी ३:१०)। तर विश्वासमा के अभाव छ भनेर यस पदमा पावलले खुलाएको छैन। ती विश्वासीहरूले आफ्नो विश्वास केवल भाषण वा उपदेश दिनमा मात्र सिमित नराखी व्यवहारिक जीवनमा पनि उतारोस् भन्ने पावलको चाहना पछि हामी हेर्नेछौँ। आफूहरूले पाएका दिक्षा अनुसार आस्थालाई पनि परिचालन गर्नु आवश्यक छ भनेर अध्याय ४ र ५मा पावलले उल्लेख गर्दछन्। परमेश्वरप्रतिको विश्वास र प्रेममा तिनीहरू अटल भएको त पाइएको छ। तर विश्वासमा बढ्दै पनि जानु आवश्यक छ भनेर पावलले पछिको पत्रहरूमा स्पष्टरूपमा उल्लेख गरेको पाइन्छ।
   
येशूमार्गमा हिँडिरहेका छौँ भनेर दावी गर्नेहरूको जीवनमा प्रार्थनाको जरुरत किन छ? प्रार्थनामा तपाईँ कत्तिको समय बिताउनुहुन्छ? तपाईँको जीवनमा प्रार्थना कत्तिको महत्त्व रहेछ भनेर तपाईँको जवाफले कसरी खुलाउँछ? मन खोलेर भित्रदेखि प्रार्थना गर्न वा प्रार्थनाको जीवनलाई मजबुत पार्ने कस्ता कस्ता उपायहरू छन्?
५॰ थेसलोनिकीहरूको परमहितको निम्ति पावलको पुन: प्रार्थना (१ थेसलोनिकी ३:११÷१३)
   
हामीहरूको आत्मिक जीवनलाई मजबुत पार्दै लान येशूको दोस्रो आगमनको आशाले ठूलो शक्ति दिन्दछ। प्रत्येक गलत काम वा दुर्व्यवहारले सजायँ पाउनेछ। प्रत्येक प्रेम अथवा दयाका कामले इनाम पाउनेछ। (उदाहरणमा मत्ती १०:४२ पढ्नुहोस्)। यसको अर्थ, यस जीवनको प्रत्येक काम चाहे त्यो जस्तोसुकै नगन्य नै किन नहोस् परमेश्वरको सम्पूर्ण योजनामा त्यसको स्थान हुन्छ। (हाम्रो नियतको लेखाजोखा हुनेछ)।
   
दोस्रो आगमनको अत्यन्त महान् लक्ष्य नै पावल र हाम्रो निम्ति परिवार र मित्रहरूसँगको पुनर्मिलन हो। येशूले हाम्रो निम्ति जे गर्नुभयो त्यसले गर्दा कायम भएको हाम्रो मित्रता क्षणिक नभएर अनन्तसम्म कायम हुनेछ। इसाई सम्बन्ध कुनै निश्चित समयको निम्ति तोकिएको हुन्दैन। येशूको प्रेमले बाँधिएको सम्बन्ध सदाको लागि रहन रचिएको हो।
    
१ थेसलोनिकी ३:११÷१२ पढ्नुहोस्। तिमोथी समाचार लिएर पावलकहाँ आइपुगेपछि थेसलोनिकीहरूको निम्ति गरेको प्रार्थनामा के के समावेश भएको पाइन्छ?
    
पावलको १ थेसलोनिकी ३:११÷१३को प्रार्थना आराधनाको समयमा गरिने अन्तिम प्रार्थना जस्तै छ। पावल थेसलोनिकामा फर्कन चाहन्छ र तिनीहरूको बीचमा भएको विश्वासको सङ्कतलाई निराकरण गर्न मद्दत गर्न उनी चाहन्छ (१ थेसलोनिकी ३:१०)। पावल तिनीहरूकहाँ फर्कन नसकेतापनि तिनीहरूको निम्ति प्रार्थना गर्न उनी रोक्न नचाहेको देखिन्छ। थेसलोनिका विश्वासीहरूको विश्वास बढोस्, एक आपसमा प्रेमाभाव राखियोस्, छर छिमेकी र भेट्ने सबै मानिसहरूसँग हितको कामना गरियोस् भन्ने पावलको चाहना थियो। जब येशू फर्कनुहुन्छ तब तिनीहरूको चरित्रमा अरूप्रतिको प्रेमले प्रमूखता पाइरहेको हुनुपर्दछ।
  
×उहाँको सन्तहरूको साथमा" येशू फर्कनुहुनेछ भन्ने पावलको पद १३को टिप्पणीमा केहि अन्यौलता भएको पाइन्छ। नयाँ करारमा सन्त वा पवित्र जनहरू भन्दा प्रायजसो मानिसहरूलाई सम्वोधन गरेको पाइन्छ। तर येशूको दोस्रो आगमनलाई सम्वोधन गरिएको पदहरूलाई हेर्ने हो भने सम्मुच्च रूपमा सन्तहरू भनेको स्वर्गदूतहरू हुन् भनेर देखाउँदछ (मत्ती २४:३०,३१, मर्कूस ८:३८, मर्कूस १३:२७)। त्यसकारण पद १३मा उल्लेख गरेका सन्तहरू को हुन् त?
   
त्यस समस्याको समाधान खोज्न पावलले जकरिया १४:५को भाषालाई प्रयोग गरिएको थियो भनेर विश्वास गर्नुपर्दछ। भविष्यवक्ता जकरियाले येशूको दोस्रो आगमनको बारेमा भविष्यवाणी गरेका थिए। त्यस ताका पुरानो करारले ×सन्त वा पवित्र जन" भनेर स्वर्गदूतहरूलाई सम्वोधन गरेको पाइन्छ (व्यवस्था ३३:२ र दानियल ७:१० पढ्नुहोस्)। तर नयाँ करारमा सन्तको अर्थलाई नयाँ गरि प्रयोग गरिएको पाइन्छ। तिनीहरू ती मानव जात हुन् जसले येशूबाट धार्मिक चरित्र पाएका हुन्छन्। तर १ थेसलोनिकी ३:१३मा पावलले प्रयोग गरिएको सन्तको अर्थ ती स्वर्गदूतहरू हुन् जुन् परमेश्वरको अगाडि खडा हुन्छन्। पुरानो करास सम्मत पावलले त्यस शव्दलाई प्रयोग गरेका हुन्। यसको अर्थ जब परमेश्वरमानव येशू यस संसारमा फर्कनुहुनेछ तब उहाँ स्वर्गदूतहरूसाथ आउनुहुनेछ।

उपसंहार:
थप जानकारी: ×जब कोरन्थीमा रहेका पावलकहाँ मासडोनयाबाट तिमोथी र सिलास आए तब उनी अत्यन्त खुशी भएका थिए। थेसलोनिकामा रहेका विश्वासीहरूको विश्वास र प्रेमको सुसमाचार तिनीहरूले ल्याएका थिए। जतिसुकै दु:ख कष्ट भोग्नुपरेतापनि ती विश्वासीहरू परमेश्वरप्रति बफादार भइरहेकोमा पावल अत्यन्त भावविभोर भएका थिए। उनको मन अत्यन्त कोमल भएर तिनीहरूतिर खिँचिएको थियो।"÷एलेन जी ह्वाइट, द आक्टस् अभ आपोस्टलस्, पृ॰ २५५बाट रूपान्तरित।
  
×स्वर्गबाट जन्मिएको सच्चा प्रेम स्वार्थी र परिवर्नतशील वा मौसम अनुसार बदलिने हुँदैन। यस प्रेम मानिसको प्रसंशामा भरपर्दैन। परमेश्वरको अनुग्रह पाएका मानिसको हृदयमा उहाँ र ती मानिसहरू जसको निम्ति ख्रीष्ट मर्नुभयो तिनीहरूप्रतिको प्रेमले भरिभराउ हुनेछ। स्वार्थले आफ्नो भाऊ खोज्नेछैन। अरूले तिनलाई माया गरेकोले वा  खुशी पारेकोले तिनले पनि अरूलाई माया गर्ने स्थितिमा तिनी हुन्दैन। न त तिनको मुक्तकण्ठले अरूले प्रसंसा गरेकोले आफ्नो मन त्यसतिर जान्दछ। बर तिनीहरू ख्रीष्टको भएको कारणले नै तिनले तिनीहरूलाई प्रेम गर्दछ। तिनका काम, तर्क वा वचनहरूलाई अरूले गलत सम्झेतापनि आफू अपमानित भएको तिनले ठान्दैन। बरू, तिनले तिनीहरूलाई त्यहि दया, माया र सदाशयताले व्यवहार गर्नेछ। तिनी दयालु, नम्र हुन्छ र अरूप्रतिको हित वा सोचमा डुविरहेको हुन्छ। जे भएतापनि तिनमा आशा भरिरहेको हुन्छ। परमेश्वरको प्रेम र करुणामा तिनी भरपरिरहेको हुन्छ।" एलेन जी ह्वाइट, क्राइष्ट अबजेक्ट लेसन्स, पृ॰ १०१, १०२बाट रूपान्तरित।
चिन्तनमनन्: 
अ॰ 
एलेन जी ह्वाइटले क्राइष्ट अबजेक्ट लेसन्समा र अन्य पुस्तकहरूमा ×ती आत्मा वा मानिसहरू जसको निम्ति ख्रीष्ट मर्नुभयो" भन्ने वाक्य प्रयोग गर्नुभएको छ। त्यो वाक्य कत्तिको फराकिलो रूपमा प्रयोग गर्न सकिन्छ? के यस संसारमा जन्मेको प्रत्येक व्यक्तिको निम्ति त्यो लागु हुन्छ त? वा केवल ख्रीष्टलाई पछ्याउने विश्वासी भाईबहिनीहरूको निम्ति मात्र? यदि ख्रीष्ट सबैको निम्ति साँच्चिक्कै मर्नुभयो भने सबैले किन स्व:त मुक्ति पाउँदैनन् त?
आ॰ 
विगतका सम्बन्ध वा जीवनलाई सम्झेर विश्वासी साथीभाईहरूलाई सल्लाह सुझाव वा आलोचना गर्ने निति कत्तिको महत्त्वपूर्ण छ? यस अध्यायमा उल्लेख गरेका पावलको उदाहरणबाट हामी के सिक्नसक्दछौँ? अरूको सेवा गर्न वा अरूलाई सुसमाचार प्रचार गर्ने सिलसिलामा पावलको नितिले हामीलाई कसरी सहायता गर्न सक्छ?
इ॰ 
थेसलोनिकीका विश्वासीहरूप्रति पावलको स्नेह र चासो कत्तिको रहेछ भनेर उनले लेखेका पत्रहरूबाट सजिलैसँग थाहा दिन्छ। यस संसारमा येशू हुन्दा मानिसहरूलाई देखाउनुभएको उहाँको प्रेम वा स्नेहलाई पावलले पनि प्रतिविम्वित गरेको हामी पाउँछौँ। मानिसको हृदयलाई पगाल्ने र परमेश्वरको अनुग्रहको निम्ति मनको ढोका खोल्ने शक्तिशाली साँचो नै येशूभक्तले अरूलाई देखाउने प्रेम, ममता वा स्नेह हुन्। हामीले अहिले जे गरिरहेकाछौँ त्यो भन्दा बेसी अरूलाई ममता देखाउन अझ हामीले गर्न के गर्नुपर्छ?
सारांश: पावल थेसलोनिकामा छोडेको समय र तिमोथीले ल्याएको त्यहाँको सन्देशको अन्तरकालमा त्यस शहरका विश्वासीहरूले कस्ता अनुभव गरेका थिए र तिनीहरूप्रति पावलको कत्तिको गहिरो आत्मियता थियो भनेर १ थेसलोनिकी २:१३÷३:१३मा पावलले वयान गर्दछन्। थेसलोनिका विश्वासीहरूसँग पावल कत्तिको स्नेह बाँधिएको थियो भन्ने ती पदहरूको मूल उद्देश्य भएको हामी पाउँछौँ।
(((



सदाको निम्ति हितैषी 


(१ थेसलोनिकी २:१३÷३:१३)

